
				ଏହି ପୃଷ୍ଠାଟି ବୈଧ ହୋଇସାରିଛି


ଅଦଭୁତ କର୍ମ ଦରଶନେ ସେହି

ସପ୍ତ ବର୍ଷ ବାଳକର,

ରାଜଲକ୍ଷ୍ମୀ ସହ ଭାଗ୍ୟଲକ୍ଷ୍ମୀ ଆସି

ଯୋଡ଼ିଲେ କର ପତର ।

ବଳରାମ ଦେବ







ଲୋହିତ ବସନା ଉଷା ଉଜ୍ଜ୍ୱଳବରନା,

ଗୋଟିଏ ଉଜ୍ଜ୍ୱଳ ରତ୍ନ କୁନ୍ତଳ ଶୋଭନା ।

ଶୁଭେ ପଦ ପକାଇଲା ଅବନୀ ଉପରେ;

ଜଗତରୁ ପଳାଇଲା ତମ ତରତରେ ।

ପ୍ରକୃତି ଯେ ଅନର୍ଗଳ ତିମିର ଗରଳେ

ଘାରି ହୋଇ ପଡ଼ିଥିଲା ଅବନୀମଣ୍ଡଳେ ।

ବିହଙ୍ଗମ ସ୍ୱନ ମନ୍ତ୍ରେ ଉଷା କି ଝାଡ଼ିଲା

ବଦନେ ସଲିଳ ସିଞ୍ଚି ସ୍ନେହେ ଉଠାଇଲା ।

ଚିତ୍ରଭାନୁ ପୂଜିବାକୁ ବେନି ସହଚରୀ

ତୋଳିଲେ ବିବିଧ ଫୁଲ ବିପିନେ ବିଚରି ।

କାଲି ଭୃଙ୍ଗ-ବିନୋଦିନୀ ନଳିନୀ ବଦନ

ଚାହିଁ ରାଗେ ଯାଇଥିଲେ ଦେବ ବିକର୍ତ୍ତନ ।

ସେହି ରାଗ-ଦୃଷ୍ଟି ଆଜ ନଳିନୀ ଉପରେ,

ବାତେ ଯା' ନଳିନୀ ଥରେ ଭୟେ ସିନା ଥରେ ।

ଲମ୍ପଟ ଷଟ୍ପଦ ଯାହା ସରୋଜିନୀ ଅଙ୍କେ,

ବଳାତ୍କାରେ ପଶିଥିଲା ପଡ଼ିଲା ଆତଙ୍କେ ।

ବାନ୍ଧି ରଖିଥିଲା ତାକୁ ଚତୁରୀ ପଦ୍ମିନୀ;

କାନ୍ତ ଆଗେ ହୁଡ଼ି ହେଲା ବିରହ ମାନିନୀ ।

ତା' ଦେଖି ତରଣି ରାଗ-ଭାବ ତେଜି ଖରେ,

ଶିଶିର ଲୋତକ ତା'ର ପୋଛିଲେ ସ୍ୱକରେ ।

ସ୍ୱକରେ ତରଙ୍ଗ ବିମ୍ବେ ରତନ ନୂପୁର,

ଗଢ଼ି ତା' ପୟରେ ମଣ୍ଡି ମାନ କଲେ ଦୂର ।






୬୪ . ଆମ ଗଙ୍ଗାଧର

